
% .. .dinakwana di se kae bakeng sa thapelo. A re inamiSeng

dihlogo tSa rena. Gomme ge re sa, re ne dihlogo tSa rena
di inamisitswe, ke nyaka yo mongwe le yo mongwe wa lena go
rapelela gagolo kga—kga kgaetSedi yo a tliSitSwego mo go tSwa
sepetlele, kgauswi le go hwa, gomme re kgopele Modimo go ba
le kgaogelo ka nako ye. Mohlomongwe re ka hwetSa go gaogelwa
ke Yena bjale bakeng sa gagwe.

2 Morena, Wena o Modimo. O be o le Modimo pele go eba lefase,
gomme ge go se lefase, O tla be o sa dutse o le Modimo. Gomme
re tla go Wena go ipolela diphoSo tSohle tSa rena, le dibe tSa
rena, le mabosSaedi a rena, re kgopela gore O re lebalele, le go
hlwekiSa pelo ya rena le menagano go tloga go moriti e ka ba ofe
wa gosedumele.

3 Gomme a nke Moya wa Gago o tle kgauswi kudu ka nako ye
gore O tla fodiSa mosadi yo wa go ratega, wa go babja gore re
rapelela ka tlhokofalo, feela wena o nnosi, Morena, o ka kgona
go dira se, gomme a nke go be bjalo, Morena. Re a Go rata,
gomme re. ..Re—re bolela bjalo ka tatago moSemane, “Thusa
Wena gosedumele ga rena, Morena,” gore re tiiSetSwe mo iring ye
bakeng sa thapelo ye, gore e ke e ye go Wena, mo e lego gore e be e
tla kgoma morumo wa kobo ya Gago, a nke, go retologa, O bolele
le yena, gomme a nke a phele bakeng sa MmuSo wa Modimo.

4  Gomme re rapelela ba bangwe ba ba lego ka Bogoneng
bjo Bokgethwa, le bao ba lego ka Bogoneng ka nageng ya
seyalemoya, a nke Moya wa Gago wa phodiSo o be godimo ga
bona. Gomme re lebalele dibe tSa rena le dikarogo tSohle tsa
rena, le go re fa Lentsu la Gago boSegong bjo, gore re ke re keteke
godimo ga Lona. Ka gore re a e kgopela, ka Leina la Jesu. Amene.

5 Le ka dula. Re thoma ka beke ye mpsha mo ka Angelus
Temple, le go tshepa gore re ne kgaogelo le Ramaatlakamoka
Modimo go tsSwelapele.

6 Billy o be a mpotsa gore go bile batho ba bantsi ka moagong
ba ba nago le dikarata tSa thapelo; go molaleng ke—ke, maSego
a mangwe, ga se ka ba tSeela godimo. Gomme go be go le ba
mmalwa ba lena ba na le dikarata tsa thapelo, gomme ba bangwe
go tsSwa dikopanong tSe dingwe, bao ba sa rwelego dikarata
tSa thapelo go tswa dikopanong tSa pele. Ke naganne gosasa
boSego, ge Morena a rata, lena ba le tsebago le swere dikarata tSa
thapelo, re tla tSea dikarata tSohle tSa thapelo gosasa boSego ka
mothalong wa thapelo, go thoma tirelo ya thapelo gosasa boSego
bakeng sa balwetsi. Gomme re a leboga ge o ka botsa batho bao—
bao ba sego ba be ba ba ka mothalong wa thapelo le bjale gomme

ba na le karata ya thapelo, gore ba tla ba mo gosasa bosego
bakeng sa tirelo ya thapelo bakeng sa balwetsi.

7 Ka mehla, ga ke kitime boSego bjo bongwe le bjo bongwe
ka mothalong wa thapelo, ka lebaka la tlhatho boka, e na le
khu—khu khuet$o kudu go nna ya go fokotSa, gomme ke na le
dikopano tSe mmalwa, ge e be e no ba ye, e be e tla fapana, eupsa
ke ya go tloga go ye go ya go ye nngwe, go ya go ye nngwe, le
moSwamawatle. Gomme—gomme ge ke tloga gae, ke a nagana
go be go le e ka ba ditoropokgolo tSe kgolo tse makgolonne
ka United States di bitSa bjale bakeng sa dikopano, feela fa
ka United States, ntle le ka kgonagalo setShaba se sengwe
le se sengwe ka tlase ga magodimo. Afrika, India, Australia,
New Zealand, Siam, Dihlakahlake, Yuropa, Asia, mogohle, di
no bitSa, go kgopela, go saena dikgopelo, le—le baofisiri ba
ditoropokgolo ba saena bakeng sa dikopano.

8 Gomme bodiredi bja ka bjo bogologolo ke moswamawatle.
Eupsa ga ke nyake go ya godimo kua ke kgopela batho go
ntefelela, le dilo, ke ya mmogo mo, gomme feela ge batho ba
mpha, ke a e boloka, bont§i ka mo nka kgonago, go fihla ke
kgoboketSa go lekanela go ya kua, gore ke kgone go itefela
ka tShelete ya Amerika, go batho bale ba go Sokisa bao ba se
nago go lekanela go ja. Ke tseba baromiwa boSegong bjo ba
ba rerago Ebangedi ka masoding ka disola tSe pedi ka beke
ba se ne dieta maotong a bona. Bjale, le ka letela bjang go
phela ka manongonongong, gomme se sebjalo ka seo se eya pele?
Gobaneng, ba tla ema ka LetSatsi la Kahlolo le go re ahlola
bakeng sa dilo tSe re nago natSo, gomme efela, re swanetSe go
arogana.

9  Ke boloka dikopano tSa ka tSe nnyane, bjalo ka ge le bona.
Ga ke ne kgaso, goba ga go mananeo a thelebiSene, gomme ga
go selo se segolo, ke—ke e boloka e le ye nnyane, gore ke kgone
go Soma peni ye nngwe le ye nngwe ya tShelete nka kgonago
godimo go ma—ma masemo, le go dira tSohle nka kgonago.
Ditshenyegelo tSa ka di boima gabotse. Nna. . .mo ofising ya ka
fale, re tSea dikete tSa mangwalo, gomme re ne megala ye mene
ka fale e eya. Ke bone nako yeo bontsi bja dipitSo tSa bokgole bjo
masometshela nne ka iri, diiri tSe masomepedi nne go dikologa.
Gomme kafao, le kgona go bona, balwetsi le batlaiSwa ba bitsa;
gomme seo—seo ke setShaba le ditShabatShaba. Ke sa tSwa go
fetSa go bitSa Jeremane, go theetSa Jeremane morago ga sekgalela
se. Gomme go tSwa dikarolong tSa go fapana tSa lefase, ba a bitsa.

10 Gomme ditshenyegelo tSa ka ka gae di kitima e ka ba ditolara
tSe lekgolo masometlhano ka letSatsi, feela bakeng sa diofisi tSa
ka le dilo kua gae. Gomme ka gona, ke na le e ka ba diofisi tSe
lesome tSa go fapana go kgabaganya naga moo ke swanetSego
go ba le mangwalo a ka a fetoletSwe le go romelwa morago ka
masSemong gape. Le a bona, gobaneng, Jeremane, le Switzerland,
le Finnish, le maleme ohle a go fapana, gore re swanetSe go

ba le yo mongwe go le fetolela go le romela morago. Kafao
nthapediSeng. Gomme ke tla dimaele tSa makgwakgwa, gomme
ke—ke ne kgonthe ke ne makgwakgwa tsoko pele ga ka, kafao
nno tSwelapele o rapela, le go lebelela godimo, o dumela.

11 Bjale, gosasa boSego re ya go thoma molokoloko wa thuto. Ke
ya go thoma gosasa bosego ka Genesi tema ya 12, le go kitima
Laboraro, Labone, le Labohlano ka go aga le go ruta tumelo,
go no latela tirelo ya rena ya morategi NgwaneSu du Plessis
mosong, ke aga tumelo ka bophelo bja Abraham. Gomme ke
leke go sepetSa molokoloko wa dithuto tSa maSego a mararo ka
tumelo ya Abraham.

12 Gosasa morago ga sekgalela ka masometharo a iri ya bobedi,
ke ka kerekeng ya gae ya Pisgah. Ke a dumela ke ka Sixth Street,
goba felotsoko. Ke foSitSe mohlomongwe ka seo, ga ke tsebe
toropokgolo gabotse kudu, ba swanetse go tla go ntSea. Yeo ke
gosasa morago ga sekgalela ka masometharo a iri ya bobedi.
Morago gosasa boSego morago fa go thoma molokoloko wo wa
thuto.

13 Bjale, boSegong bjo ke naganne mohlomongwe re tla ba le
thuto ye nnyane, ye kopana, le—le go bona se Morena a tla ratago
re se dira. Ke duma le phetle boSegong bjo go Pesaleme 63, ge
le ka rata go bala ka morago ga ka ge ke bala. Ke nagana palo
ya Lentsu ke ye botse, gobane ga go tirelo ye e feletSego ntle le
go bala LentSu la Modimo pele. Bjale, ga se nke A tshepisa go
SegofatSa lentSu la ka, eupsSa O tshepiSitse go Segofatsa Lentsu la
Gagwe Mong. Kafao, lentsu la ka le tla Sitwa, Lentsu la Gagwe
le ka se tsoge la Sitwa. Kafao kagona ke a nagana bosego bjo
bongwe le bjo bongwe ge re ka kgona go bala feela temana ye
nnyane goba tSe pedi go tSwa go Lentsu la Gagwe, go ntira ke
ikwele gore mohlomongwe gore, ge Moya wo Mokgethwa o sa
hwetSe go swara se ke lekago go se bolela, O SetSe a Le boletSe,
go le bjalo ka go se ke se badilego, kafao se tla lokela.

O Morena, wena o Modimo wa ka; ke tla go nyaka ka
pela: soulo ya ka e nyoretswe wena, nama ya ka e go
hlologetse ka nageng ye e omilego le go nyorwa, moo go
sego meetse;

Go bona maatla a gago le letago la gago, . . .bjalo ka ge
ke go bone ka sekgethweng sa Gago.

Gobane botho bja gago bo kaone go nna go feta
bophelo, ya ka. . .e tla go tumisa.

14 Ge la mathomo ke bala seripa se sa Lengwalo, ke thoma go
makala, “Dafida o swanetSe go be a bolela ka eng?” Ke mohuta
wa. . .Seo ke se se ntirilego go nagana, ge selo se segologolo, ke a
dumela, seo e ka ba mang a ka bago le sona, e tla ba bophelo. Ga
ke kgone go nagana ka e ka ba eng ye kgolwane go feta bophelo.
Ke ka baka leo re rerago le go leka thata kudu go hlagisa o
swanetSe go tswalwa gape, bophelo bjo bo swanetsSe go fetolwa.

15 Ke na le lengwalo lehono, gomme mohlomongwe motho o
gona, go tSwa go yo moswa, mohumagadi wa lekhalate, kudu,
go bonagala ka lengwalo la gagwe, mosadi wa serutegi kudu yo
a tlilego kopanong. Gomme o nkgopetSe go se hlagise, goba go
bolela leina la ngaka ye, gobane, ke a kwesisa, nnete, go tla no
dira dingaka tSe dingwe go bitSa moisa yo le go swaswalatsa, le
go ya pele. Eupsa lekgarebe le hlahlofilwe, gomme go be go le
mafelo a mabedi a magologolo ka lehlakoreng la gagwe. Gomme
yena go beng Mopresbyterian ka tumelo, o nno se tsoge a nagana
kudu ka phodiso Kgethwa. Eupsa dihloga tse pedi tSe kgolo tsela,
tSe kgolwane kudu go feta papalemone, di be di fetogile go phera,
gomme e be e gatetSepele kudu, ngaka o rile go be go se tsela
bakeng sa karo, gore fao. . .e be e ka se kgone go pholoswa, ka
mokgwa wo mongwe, go tSwa go dix-ray, goba e ka ba eng ba e
dirilego, go bontshitSe kga—kga kgatelopele ya ma—ma mafelo
a mabedi. Gomme mahlakore a gagwe a be a baba kudu, ebile
o be a sa kgone go emisa diaparo tSa gagwe godimo ga ona, le
gannyane.

16 Gomme kafao, o tlile kerekeng, gomme o be a kwele. . .Le
a tseba, tumelo e tla ka go kwa. Gomme o tsebile o be a ehwa,
kafao o tlile kerekeng, gomme o rile, “Ke badile Lengwalo.”
Ke tla leka go le tsopola feela sekgauswi ka mo nka kgonago;
gomme mohlomongwe gosasa boSego, ge le nagana, ke tla tliSa
lengwalo, e sego go bala leina la mosadi, eupSa go le bontsha.
Gomme o boletSe gore o. . . “Ge ke be ke bala Mangwalo,” o rile,
“O Morena, a nke a retologele go nna gomme—gomme a bolele le
nna.”

17 Gomme o rile nna, go se fete ge a e boletSe, ke beile Beibele
fase le go mo lebelela, eupSa nako yeo, ga se ke bolele. Mo
dinakwaneng di se kae, o rile, o biditse gape, “O Morena, a nke a
ntebelele, ka gore ge O sa mphodise, ke swanetSe go hwa, bophelo
bja ka bo fedile.” Gomme o boletSe gore—gore ke retologile gape
le go lebelela. Gomme ka gona o boletSe gore go ya bofelong bja
tirelo, ke rile, “Wena fao ka serurugi, emelela ka gore Jesu Kriste
o go dirile o fole.” Gomme o rile o lebeletse tikologong go bona
ge eba go be go le e ka ba mang gape go mo dikologa, gomme o
rile ke rile, “Wena, o aperego roko ye e itSego,” goba se sengwe
boka seo, “emelela, ka gore Jesu Kriste o go fodisitse.”

18 Gomme o ya go ngaka ya gagwe ka morago ga fao, mafelo a
mabedi a magolo ale a ile tlase, gomme o ile go ngaka, gomme
ngaka o rile, “E swanetSe go ba e bile karo ya go phethagala,
gobane go be go se leswao la yona, ga go selo e ka ba eng.” Mo. . .
Gomme ga go pelaelo gore mosadi o ka moagong bosSegong bjo.
Ke ne lengwalo.

19 Gomme nnete, ke. . . Ga ke bapale godimo ga dilo boka tSeo,
ke no bolela seo go letago la Modimo. Ga ke ne dikgatiSobaka go
phatlalatSa se sebjalo, le go ya pele. Eupsa ke tseba selo se tee:
Batho ba a fodiSwa. Ke na le mekgobo ye megolo ya mangwalo

ye e tlilego ka gare, le dipitSo tSa mogala tSa batho bao ba
tlogetSego lefelo le le kopano ye, gomme ba fodiSitswe malwetsi
a go hlobaetSa, gore maphelo a bona a pholoSit§we ka mogau wa
Modimo Ramaatlaohle.

20 Kafao bophelo ke selo se segolo, bohle re nyaka go phela.
Gomme ge ke ekwa Dafida a bolela mo ka go Dipesaleme, gomme
are, “Gobane botho bja lerato la Gago bo kaonana go nna go feta
bophelo, dipounama tsa ka di tla Go tumiSa. Gomme ke hlologela
go bona maatla a Gago boka ke A bone ka go Lefelokgethwa la
Gago. Soulo ya ka e nyoretSwe Wena ka nageng ye e omilego le
gonyorwa, fao go sego meetse.” bjale, ge ke thoma go nagana seo,
ke naganne, “Go swanetSe go ba bontsi go feta tlhaloso e tee go
bophelo, gobane, ke eng e ka bago ye kgolwane go feta bophelo?”

21 Bophelo bja gago bo a go laola, bophelo bja gago bo go dira
se o lego sona, bo—bo dira maikaelelo a gago—a gago, gomme e—
e no ba wena, gomme bo—bo a go laola. Ge o na le pelo ye botse,
moya wo mobotse, o na le bophelo bjo bobotse; o na le pelo ye
mpe, dikgopolo tSe mpe, bophelo bjo bobe.

22 Boka mengwaga tsoko ya go feta tlase ka Borwa, ba—ba be
ba fela, ka matSatsing a bokgoba, ba be ba fela ba tsea batho
gomme—gomme ba ba rekiSa, batho ba makhalate, bjalo ka
makgoba. Gomme ba be ba eya dipolantaseng tSe kgolo, gomme—
gomme ba be ba na le barekiSi ba ba bego ba etla kgauswi,
gomme—gomme ba reka makgoba a, gomme—gomme bakeng sa
bokaalo bjo bo itSego bja tShelete, le go ba tSea gomme ba ba
rekiSa, go dira poelo ka bona, go no swana le ge ba dira dikoloi
tSa go SomiSwa, goba se sengwe, lehono.

23 Naganang ka fao go bego go le bobe, go tSea bophelo bja
motho bjo Kriste a bo hwetSego, le go bo rekisa, go bo dira
lekgoba. Modimo o dirile motho, motho o dirile makgoba.

24 Gomme go be go le moreki yo a itSego o tlile kgauswi le
polantase ya kgale ye e bego e na le makgoba a mantsi godimo ga
yona. Gomme kafao, makgoba a be a tlogile gae, ba be ba tla. ..
ba be ba utswitswe go tswa Afrika gomme ba tliSitSwe godimo
fa le go rekiswa. Gomme ba tsebile ba ka se tsoge ba ya morago
nagalegaeng gape, ba be ba nyamile, ba—ba be ba sa nyake go
Soma, ba be ba se ne tlhologelo. Gomme kafao dinako tSe dingwe
ba be ba tSea difepi gomme ba hwiphinya batho bale go ba dira
ba Some, go no swana le ge o ka dira pe—pe pere goba phoofolo.

25 Gomme moreki yo wa lekgoba o tlile kgauswi gomme o
lebeletse godimo ga makgoba a gagwe go bona ke ba bakae a
bego a ka kgona go ba reka. Gomme o hweditSe go be go le moisa
yo motee yo moswa kua, ba be ba se ba swanela go mo hwiphinya,
o be a tekotSe sefega sa gagwe, seledu sa gagwe godimo, o be a
feafea nako yohle. Gomme kafao, moreki o rile go mong, “E re,
ke tla rata go reka lekgoba lela.”

Eups$a mong o rile, “Ga a rekiswe.”

“Gabotse,” o rile, “ke eng e mo dirago go fapana kudu bjalo
go makgoba ka moka?” O rile, “Mohlomongwe, mohlomongwe,
ke molaodi, o mo dirile molaodi godimo ga ka moka ga bona.”

Gomme mong o rile, “Aowa, ga se nke ka mo dira molaodi, o
no ba lekgoba.”

“Gabotse,” o rile, “mohlomongwe o mo fepa bokaonana go
feta o fepa makgoba ka moka.”

O rile, “Aowa, bohle ba ja godimo fale ka legopong, bohle ba
bona mmogo.”

Morago moreki o rile, “Ke eng e dirago moisa yo moswa yo
go fapana kudu go tloga go ka moka ga bona?”

26 Gomme mong o rile, “Ke maketSe ka seo nako ye nngwe.”
Eupsa o rile, “O a tseba, letsatsi le lengwe, ke hweditSe. MoSola
ka go nagalegae moo ba tSwago gona, tatago moisa yo moswa
yo ke kgoSi ya setShaba. Gomme le ge a le modiiledi gomme a
le kgole le gae, go le bjalo o a tseba ke yena morwa wa kgosi,
gomme o itshwara bjalo ka morwa wa kgosi.”

27 Gomme ke naganne, ge lekgoba le le kgole le gae, le tseba
gore o be a le morwa wa kgosi ya setShaba, ke bontsi gakaakang
bana ba Modimo ba swanetSego go itshwara boka barwa le
barwedi ba Modimo ge re sa le ka go lefase le la bodiiledi? Ke
gakaakang re swanetSego go gokarela ditshepiso tSe tSa Modimo!
Ke gakaakang re swanetSego go hlokomela dilo tSeo le go di
swara go ratega! Ga go swanele Mokriste go Soma moo go
lego gosedumele. Mokriste o swanetSe go ba le seledu sa gagwe
godimo, o swanetSe go ba komana go dumela e ka ba eng yeo
Modimo a e bolelago, ga go kgathale se e lego, e tla boloka
maitshwaro a ka moka ga bona godimo. E tla...Re barwa le
barwedi ba Modimo, gomme re swanetSe go itshwara ka borena
ka mokgwa woo.

28 Batho ba bangwe ba nagana gore bophelo bo robetse feela ka
go re ke tshelete ye kae o ka kgonago go e hwetsa ge o sa le mo
lefaseng; bjoo ga se bophelo. Gomme ba bangwe ba bona ba bo
abetse go maipshino, ba kgona go bona maipshino gakaakang,
ke khamphani efe bona, sosaete ba ka kgonago go e tSoena, goba
ke lotse efe, goba—goba se sengwe ba ka kgonago go se dira, ba
eleletsa gore bjoo ke bophelo, ge o ka tSoena ma—ma Makgolo
Nne, goba wa tsena ka go puku ya Mang ke Mang.

29 Batho ba bantsi kudu ba leka go tsena ka go puku yela ya
Mang ke Mang. Ke. . .Leina la ka le ka se tsoge la ba fao, eupSa
ke na le lona go Puku ye kaonana: Puku ya Bophelo ka Letagong
moo Modimo. . .ka go Mang ke Mang ya Modimo. Ke tswetSwe
gape letSatsi le lengwe, gona leina la ka le beilwe godimo ga
Mang ke Mang ya Modimo.

30 Bjale, ke a tseba gore pele ga rena go dutSe kamora ye
kgolo, ye ntsho, gomme nako ye nngwe le ye nngwe pelo ya

rena ge e rethetha, re ba morethetho o tee kgauswana le kamora
yela, gomme e bitswa lehu. Gomme letSatsi le lengwe e tla tSea
morethetho wa yona wa mafelelo, gomme ke swanetSe go ya ka
kua, eupsa go ne kholofelo e tee ya letago yeo ke nago le yona,
gore ye: Ke Mo tseba ka maatla a tsogo ya Gagwe, gore ge A
bitsa, ke tla tSwela ntle go tSwa magareng ga bahu, letsatsi le
legolo lela.

31 Ga ke nyake go ya boka lefSega, ke nyaka go itata ka dikobo
tSa toko ya Gagwe, go tseneng ka fale, ke tseba gore ke Mo
tseba bjalo ka boitemogelo bja sebele gomme ke tswetSwe gape
ka Bophelo bjo Bosafelego. Ge nka se tsoge ka ba le mogwera
lefaseng, ke nyaka go Mo tseba; ge ke sa tsebe Lentsu la Gagwe
gabotse kudu, ke nyaka go Mo tseba.

32 Nako ye nngwe ya go feta, go be go le mo—mo moisa ka Fort
Wayne, Indiana, o rile go nna, o rile, “Ngwanesu Branham,” o be
a le ka morago ga sefala ka Fort Wayne Gospel Tabernacle, o rile,
“ke dihlong, popopolelo ya gago.”

33 Ke rile, “Ke a tseba e befile.” Gomme ke rile, “Ga se ke
hwetSe thuto, go be go le lesome la rena bana, gomme Papa o
hlokofetse, gomme ke ile ka swanela go hlokomela ba bangwe
ba senyane.”

O rile, “Seo ga se boitshwarelelo, o monna bjale.”

Ke rile, “Eupsa ke emaema kudu ke rapelela batho ba go
babja, ga ke ne nako.”

O rile, “Mo. ..Monna yo a ka bolelago le batheeletsi bjalo
ka ge o dira, gomme a Somisa popopolelo ye o e dirago!” Gomme
o rile, “BoSegong bja go feta o boletse mo phuluphithing ntle
fale,” o rile, “o rile, ‘Lena batho bohle, etlang godimo fa go
pholophithi.” O rile, “Batho bale ba tla go thabela kudu ge o ka
re, phuluphithi.”

3¢ Ke rile, “Ngwanesu, ga ke dumele seo. Bona batho ga ba
tshwenyege ge eba ke re phuluphithi goba pholophithi, kafao ke
phela bophelo, le go rera Ebangedi, le go tSweletsa se Modimo a
bolelago ka sona ka maatleng a tsogo ya Gagwe.” Seo ke se batho
ba se lebeletsego, batho ba dipelo tSa go botega, feela bophelo.

35 Nako ye nngwe ya go feta, ke be ke le ka toropongkgolo ye
kgolo ka setShabeng se sengwe, gomme re bile le kopano ye kgolo
ka go arena ye kgolo ya aese. Gomme boSegong bjoo ge ke be ke
eya ka hoteleng, go bile le lotSe ye e itSego ka Amerika fa ba be ba
na le khonferense ya bona ye kgolo godimo kua ka hoteleng ye.
Gomme morago ga sekgalela seo, ga se nke ka ke ka bona batho
ba bantsi bjalo ba go tagwa bophelong bja ka, le gannyane, ka
nako e tee. Gomme kafao gona ge boSegong bjoo ge ke etla gae,
go be go no ba mabotlelo a wisiki gohle godimo ga se sengwe le
se sengwe, gomme ba be ba no ba le bonabeng, se ba se biditSego,
go ipshina. Go befile kudu gore Amerika e ineeleditSe go dilo tSe
bjalo ka tSeo, gomme ke ye mpempe lefaseng.

36 Bjale, ke nno nyakile ke sepela gohle lefaseng, ke bile ka
ditshabeng tSe ntsi makga a mmalwa, eupSa moo ke dumelago
ba hloka baromiwa gampe go feta e ka ba kae gape ka lefaseng,
ke U.S.A. Yeo ke nnete tlwa. Mohetene wa go rutega ke yo
mothatathata go mekamekana le yena go feta yo a se nago thuto,
gobane o nagana o tseba se sengwe le se sengwe mola a sa tsebe
selo. Bjale, ga ke re go ba yo mosoro, eupsa ke nyaka go botega.
Ke thereso.

37 Ka Puerto Rico matsatsi a se makae a go feta, re be re dula
go, ke be ke le, e ka ba hotele ya klase ya bone, gobane ga
ke dumele gore Mokriste o swanetSe go ba le se sengwe le se
sengwe sa matsaka. Jesu ebile o be a se ne lefelo go latsa hlogo
ya Gagwe, gomme efela, re swanetse go otlela Cadillac go ba ba
semoya. Gobaneng, go ne se sengwe sa phoSo! Gomme go be go le
mokgalabje fale yoo a bego a le mohuta wa go Sika le borakgwebo
ba Bakriste; ga ke tsebe feela leina la gagwe e be e le mang.
Gomme re be re le godimo go hotele ye nngwe ye kgolo, 0o, e be e
le lefelo la serantlatla le le lebotse, makgolo a ditolara go dula ka
go selo sela ka beke. Gomme moisa wa kgale o e ka ba bogolo bja
mengwaga ye masomeseswai, moSomi wa ralawene yo a rotSego
modiro. Gomme go be go na le batho ba Puerto Rico, batho ba
go lebelega ka tlwaelo, ba apere; mo go tsena Maamerika, ba
apere seripa, ba hlobotse, ba swere mahlo a tshipa, ba thekesela.
Mokgalabje o lebeletSe go dikologa go nna, o rile, “Diporeisi di
godingwana godimo fa, eupsa bophelo bo fasefase.” Gomme seo
se no ba ka karabo.

38 Ke kgobogo nako ye nngwe, tsela...tsena ka nageng ye
nngwe gomme o bone ka tsela ye batho ba ba dirago, bao ba
tSwago nageng ye. Bontsi bjo o bilego le Ebangedi e rerwa go
bona, gomme morago ba itshwara ka mokgwa wola? Gobaneng,
o tla amogela kahlolo gabedi ka LetSatsi la Kahlolo. Gobaneng,
ke dihlong!

39 Ke tsene ka elebeitheng boSegong bjoo, gomme mabotlelo a
wisiki gohle godimo fale, gomme ke rile go moisa yo monnyane,
ke rile, “Go lebega o ka re kha—kha khamphani ya galase e bile
le, kgonthe letsatsi le legolo.”

O rile, “Ga se nke ka ke ka bona se sebjalo bophelong bja
ka!” O rile, “Ga ke nyake go bolela selo ka yona, gobane o
Moamerika.”

Ke rile, “Ee, eups$a nako ye nngwe tiro boka yeo e ntira ke
lewe ke hlong ka yona.”

40 Ka gona o ile a ema lebatong le itSego gomme a ntumelela go
tSwa. Gomme ge ke tSwetSe ka ntle ga elebeitha gomme ka thoma
go leba kamoreng ya ka, ke kwele yo mongwe a re Satee le go
goelela, gomme ke lebeletSe, go tla tlase go kgabola kamora, holo,
gomme mo go tla makgarebe a mabedi, mohlomongwe bomme,
bobedi ba be ba apere dipalamonwana tSa lenyalo, ba be ba

lebega go ba thari ka go bomasomepedi a bona, gomme ba be
ba nno apara onoroko e tee e nnyane, ka lebotlelo la wisiki ka
seatleng sa bona. Gomme banna ba tagilwe kudu, ba leka go
tSwela ntle le go swara basadi ba, bona ba goga le go wa.

41 Gomme ke ile morago ka go lefelo le lennyane le mohuta wa
go ema lebaka la metsotso e se mekae. Go ntirile ke lewe ke hlong
kudu. Gomme ke ba bone ba etla go kgabola fale, gomme ba eme
thwintle pele ga ka, gomme yo mongwe wa bona o tSere lebotlelo,
gomme a galampela seno, gomme a se neela yo mongwe, a gogela
onoroko yela ye nnyane godimo, gomme a lahlela leoto la gagwe
ntle, a goelela, “Satee! Bjo ke bophelo!”

42 Ke sepeletSe ntle bogareng bja lebato gomme ka ba swara
bobedi ka seatla sa bona; ke ka baka leo ke tsebago ba be ba
apere dipalamonwana tSa lenyalo. Mohlomongwe mogatsa a le
gae felotsoko, a hlokometSe masea. Gomme go no befa le batho;
sebe ke sebe ka lehlakoreng le lengwe le le lengwe. Gomme yohle
ke tshenyego. “Oo, go no ba le boithabiSo bjo bonnyane bja go
hlweka,” ba boletse.

43 “BoithabiSo bja go hlweka.” Seo ke sebe! Modimo o tla go
dira o se lefele. Modimo o tla dira setShaba se se lefele. Go tla
dira batho ka batho go se lefela. Re rekisetSa batho wisiki le dilo,
le disekerete, gomme re ba fa kankere, le go ba botsa se, seo, le
se sengwe, gomme morago re a makala, “Bothata ke eng?”

4 Gomme Seba ba a tla, gomme ke swere diatla tSa bona ka
mokgwa wola, gomme—gomme ke rile, “Ntshwarele! O rile, ‘Bjo
ke bophelo.”” Ke rile, “Se ke lehu! E no ba lehu le apere!” Ke
thereso.

Gomme mosetsana yo o lebeletse tikologong, o rile, “EupSa
ga re re go gobatsa.”

Ke be ke leka go mo swara godimo. Ke rile, “Lebelela fa,
ke...”

O rile, “A o ka se tSee seno?”

45 Ke rile, “Ke nna moreri, moreri wa Ebangedi.” Morago ba
thomile go thuhlula morago. Ke rile, “Khunama le nna mo
lebatong motsotso feela, o tla hlapogelwa gomme wa ya gae go
bana ba gago.” Ba thuhlutSe, gomme ba ya ba theoga ka holong,
ba welana seng sa bona. Ga ba swanela go ba ka legaeng la bona
beng le garetene e gogetswe fase, ka tsela ye ba bego ba apere.
Gomme ka gona ba bitsa sela bophelo! Leo ke lehu. Ka nnete ke
lona.

46 Gomme lefase le pitlagane kudu fase lehono, le bitSa
maipshino. Gomme le na le bontsi bja yona ntle mo ka go Lebopo
le la Bodikela, matsaka a mantsi kudu, gomme ke lemogile gore
e gagabela ka dikerekeng, e leka go dira kereke matsaka. Kereke
ga se matsaka, ke lefelo go rera toko, bokgethwa, le tlhweko,
le maatla a tlhwekiSo a Moya wo Mokgethwa ka bophelong bja

motho. Oo, ke kgobogo! Ke eng e dirago motho go dira seo?
Gobaneng se se le?

47 Gomme ka gona ge Sathane a sa kgone go go foufatsa go dira
seo, o tla go direla se sengwe gape, o tla go dira o ikwele gore o
nyaka go ba wa bodumedi, gona o tla go dumelela go ya godimo
le go Sikinya diatla le modiredi felotsoko, le go bea leina la gago
godimo ga puku, le go nagana gore o wa bodumedi.

48 Ke rile go mosetsana yo moswa nako ye nngwe, a etla
sefaleng, ke rile, “A o Mokriste?”

Gobaneng, o ikwetSe a gatetSe pele, o rile, “Ke tla go fa o
kwesiSe, ke nna wa kereke ye Bjalo le bjalo.”

Kerile, “Seo ga se ne selo go dira le yona, ga go selo.”

kwele sefaleng, o rile, “A o Mokriste?”

O rile, “Ke tla go fa o kwesise ke tshuma kerese bosego bjo
bongwe le bjo bongwe.” Boka seo se ne e ka ba eng go dira le
yona.

50 Go ba Mokriste go ra go swana le Kriste, go tswalwa ka
Moya wa Gagwe, go hlwekiSwa ke Moya wo Mokgethwa le Mollo,
sebopsa se seswa, se hlotSwego ka go—go swana le maatla a tsogo
ya Morena Jesu.

51 Ke eng e dirago batho go nyaka go dira seo? Ke ka gobane ke
modirelo wa bona, ba ka se kgone go e thuSa. Modimo o ba dirile
gore ba nyorwe. O dirile motho, ge A dira motho, O mo dirile
gore a nyorwe, eupsSa O mo dirile, a bea lenyora leo ka go yena
go nyorelwa Modimo. Gomme monna goba mosadi e ka ba mang
a ka leka bjang go kgotsofatSa lenyora le lekgethwa lela ka go
bona ka dilo tsa lefase! Ga o na le tokelo ya go e dira, Modimo o
go dirile gore o Mo nyorelwe. Gomme o ka se tsoge wa kgotsofala
go fihla o enwa go tSwa go woo:

Mothopo wo o tladitswego ka Madi,

A ntShitSwego go tSwa ditShikeng tsSa
Imanuele,

Moo badiradibe ba phonkgelago ka tlase ga
Lefula,

Gomme ba lahlegelwa ke patso yohle ya molato
wa bona.

52 0 no se kgone go ikgotsofatsa wenamong. O ya ntle le go
tagwa, gomme o tla morago gomme o ne hlogo ya go opa, mosong
wo o latelago o a tsoga gomme wa thoma letSatsi le le latelago, wa
le itiela ka teng gape. O tShogile kudu ga o kgone go itshwara, o
kgoga sekerete se tee ka morago ga se sengwe, gomme o sa tsebe
gore o kgobela magala a mollo ka gare ga yona. Gobaneng, se
sengwe le se sengwe o se kgogago se tla go dira o tShoge kudu.

53 Gomme ke eng e dirago—ke eng e dirago seo? Ke diabolo.
Modimo ke Yena a kago go homotSa megalatShika ya gago,
Modimo ke Yena Yo a ka kgonago go go fa Karolo yela ya go
kgotsofatsa, woo ke Moya wa Gagwe. Lebaka le o dirago dilo
tSeo, ke ka baka la gore o bea dilo tSeo kemedi bakeng sa lenyora
la kgonthe le Modimo a le beilego ka go wena bakeng sa Moya wo
Mokgethwa. “Oo, etlang go Nna lena bohle bao le lapilego le go
rwala boima, Ke tla le fa khut$o.” Ke Yena Mothopo wa Bophelo.
TlhagiSo ya ka ya Jesu Kriste: Yena ke Mothopo wo o sa felego
wa Bophelo woo motho a ka nwago gomme a kgotsofala. Seo ke
se o diretSwego ka mokgwa woo ka sona, ke ka baka leo o nago
le lenyora leo ka go wena.

54 Gomme ka gona, ge a sa kgone go go dira gore o nwe, gomme
dingaka di kgona go go tShoSa go iSa lehung ka kankere ka
mogolong go tSwa go sekerete, gona o tla go dumelela go tSoena
kereke, le go no ya pele go phelela lefase, o sa go swere, o sa ntse
o se wa kgotsofala.

5  Go ka se kgone go ba kgotsofalo ka ntle ga tswalo ye mpsha,
motho o diretswe seo, Modimo o go dirile ka tsela yeo. Gomme
bjale, o ka se tsoge wa kgotsofala go fihla o timola lenyora lela ka
Moya wo Mokgethwa. Ge o tSea seno se tee go tSswa Mothopong
wola, o ba sebopiwa se seswa, dikganyogo tSa kgale di a feta,
dilo tSohle di ba tSe mpsha go wena, ka gona karolo yela ya
go kgotsofatsa ya boka lesea, le robetSe godimo ga letswele la
mmago lona, le goga go tSwa go yena bophelo bja lona. Yeo ke
tsela ye Jesu a lego, Karolo yeo ke Yena.

56 Mokriste ga a ne tokelo go ikgantsha ka kerekeleina ye o lego
wa yona, le go leka go e bitSa go kgotsofala. “Mme wa ka o be a le
Sagorelegore, gomme ke—ke nna seo, le nna.” Seo ga se ne selo go
dira le yona. Gomme ga go yo a nago le tokelo ye e itSego go leka
go kgotsofatsa lenyora le lekgethwa lela le go swarwa ke tlala ka
soulong ya bona ka dilo tSa lefase, o no faposa sona selo sa mogau
seo Modimo a se beilego ka go wena. Modimo o go dirile gore o
nyorwe gore o nyorelwe ka morago ga Gagwe. Gomme o faposa
leo le go theetSa diabolo, le go nyorwa, le go leka go kgotsofatSa
lenyora lela ka dilo tSa lefase. Jesu o rile, goba, Beibele e rile, “Ge
le rata lefase, goba dilo tSa lefase, lerato la Modimo ebile ga le
ka go lena.”

57 Le bona ka fao re hlaelelago lehono? Le bona ka fao,
gobaneng batho boSegong bjo ba ka kgona go ba moleloko wa
kereke, le go dula gae ka nako ya tsoseletSo go bogela lenaneo
la thelebiSene? Ba tla—ba tla dula gae go bogela phathi, goba go
kwa polelo ya dipolitiki, goba se sengwe; ke ka baka la gore ba
nyorilwe, eupsSa ba leka go kgotsofatSa lenyora leo ka dilo tsa
lefase. Ge o0 no bula pelo yela nako ye nngwe go Modimo!

58 Dafida o boletse ka go Pesaleme ye nngwe, o rile, “Bjalo ka
tshepe e nyoretswe nokana ya meetse, go bjalo soulo ya ka e

nyoretswe Wena, O Modimo.”

% Ga go makatSe re ka kgona go tla kopanong, ra bona
diponagalo tSa maatla a Modimo, gomme morago ra tloga gomme
ra re, “Oo, gabotse, ke. . .go be go se selo go yona.”

60 Mama o be a fela a mpotsa, “O ka se kgone go hwet$Sa madi go
tSwa go thenipi.” Ge Moya wa Modimo o le ka go wena gomme o
bona Lentsu la Modimo le phethagadit§we, o tla go dira o hlalale,
se sengwe se swanetSe go sutha.

61 Ge Jesu a tlile ka toropongkgolo, O rile, “Ge ba ka homola,
maswika ka pela a tla goeletSa.” Se sengwe se swanetSe go Sutha
ge Moya wa Modimo o etla o otlella ka gare.

62 Dafida e be e le monna wa sekgwa, o be a tseba se dithokgwa
di bego di le sona, o tsebile ka fao—ka fao diphoofolo. . .Oo,
ke mo kwa a ngwala ka moriti wa mafulo a matala le meetse
a makhutSo, o kgonne go e thabela, gobane fale o hweditse
Modimo.

63 Ke mang a ka lebelelago letSoba gomme a re ga go Modimo?
A le kile la lemoga ka fao peu ya lona ye nnyane e runyago ka
seruthwane? Le lebotse, letSoba le lennyane le a runya, gomme ka
morago ga lebakana, lehlwa le a le itia, le a hwa, le inamiSa hlogo
ya lona ye nnyane, gomme morago Modimo o ba le molokoloko
wa poloko bakeng sa matSoba a Gagwe. Ga ke tsebe ge eba le
tseba seo goba aowa, eupsSa O a dira: Dipula tSa lehlabula di a tla
gomme tSa lla megokgo go theoga lefaufau, gomme di boloka peu
ye nnyane yela, marega a go tonya a tla ka nageng ya geSo, gomme
a gatsetSa mobu wola mohlomongwe botebo bja kgato, peu ye
nnyane yela e a gatsela, boreku bo a tSwa go peu ye nnyane,
dipetale di ile, letSoba le ile, ditsebjana di ile, peu e ile, boreku bo
ile, eupSa a nke letSatsi lela le thome go hlaba nakong ya selemo
gape, letSoba le lennyane lela le tla phela gape. Nnete. Gomme ge
Modimo a dirile tsela bakeng sa letSoba go phela gape, ke bontsi
gakaakang A dirilego tsela bakeng sa motho ka seswantsho sa
Gagwe Mong go phela gape?

6¢ Dafida o ithutile tlhago, gomme pelo ya gagwe e hlologetse,
gomme letSatsi le lengwe, kafao a llela Modimo, o rile, “Bjalo
ka tshepetona e nyoretSwe nokana ya meetse, soulo ya ka e
nyoretSwe Wena, O Modimo.”

65  Kennamotsomi, gomme ke a nagana ke bolela le ba bantsi ba
bona, gomme mang kapa mang o a tseba, ge o ka tsoge wa thunya
tshepe gomme wa e ntSha ntho, ge tshepe yela e ka kgona go
fihla meetseng, o ka se tsoge wa swara tshepe yela. O—o tla nwa
meetse, a ya godimodimo ga thaba, a tla morago, a nwa meetse,
a ya godimodimo ga thaba; meetse ale a go tonya a tla emisa go
tSwa madi ga gagwe, gomme o ka se tsoge wa mo swara.

66 Gomme Dafida o be a hlokometSe ka nageng ye a phetSego
ka go yona, go swana le ka Afrika, ba na le mahlalerwa, gomme
mahlalerwa a ke se sengwe boka phiri ya rena. Gomme a na le



GO NYORELWA BOPHELO 13

dipolai tSe pedi tSa ditsotsobidi tSeo di lekeletSego fase godimo
ga mahlakore a molomo wa ona. Gomme a bohlale kudu ka go
swareng tshepe ga ona, feela boka diabolo. Gomme, ka mehla, a
bona tshepe, gomme ge tshepe e tee ye nnyane e ka hlahlatha e
nnosi, leo ke lefelo la kgonthe go hwetsa e tee.

67  Seo ke se ke naganago ka sona nako ye nngwe: ditshepe
tSe nnyane tSa Modimo dinako tSe dingwe di hlahlathile go
tloga lesakeng. Go ka no ba ba bangwe mo bosegong bjo ba ba
hlahlkathilego go tloga tshireletSong ya kereke, le tShireletSo ya
baratwa ba ba tla go rapelelago, le go go thusa go tla morago go
Modimo, go go boloka o otlologile, etla kerekeng gomme o theetse
Ebangedi. Go ka no ba ba bangwe ka nageng ya seyalemoya bao
ba hlahlathetSego kgole.

68 Gomme ka morago, o lebelela dimpsa tse tSa go bolaya,
maphefo, di thoma go nyonyoba gabonolo ka kgonthe, boka
katse, gomme di ya gannyane gannyane. Gomme go na le se
sengwe ka tSona, seo tshepe yela e ka kgonago gabotse go se kwa
gore go na le se sengwe sa pho$o, di phagamisa hlogo ya tSona ye
nnyane, di a tShoga.

69  Ga go motho yo a nkwago boSegong bjo, ga go mokgelogi,
eupsa yo a tsebago, gore ge e sa le o tlogela leSaka la Modimo,
gore o be o tshogile le go nyama, go ne se sengwe sa phoSo.

70 Basetsana ba bantsi ba bannyane, ba theeditSego boSegong
bjo, bao ba bilego le mama wa go loka, le papa yo a lekilego go mo
ruta gabotse, o ntle ka monyakallong tsoko, felotsoko, goba kgole
go tloga go Modimo, gomme Sole o leka go kgotsofatSa lenyora
lela ka pelong ya gagwe ka ye nngwe ya tSe tSa sebjalebjale,
rokenrole ya batSwamahlalagading, e lego ya diabolo; seo ke
sa ba bangwe ba lena bareri bao le e dumelelago go rerwa ka
dikerekeng tSa lena, le lena. Kereke e ka ba efe ye e fihlago fase
go lekanela go swanela go thabisa baswa ba bona ka rokenrole,
fetolang leswao ka pele ga mojako wa lena, ga se ntlo ya Modimo.

71 Feela e se kgale, ke be ke le ka lefelong, gomme ke—ke be ke
le ka hoteleng, gomme y—y YM, goba, YWCA e be e le moSola
wa go nna, gobaneng, ke ile ka swanela go tswalela digaretene
tSa lefastere le go di gogela tlase gore ke bale Ebangedi, bakeng
sa barutisi ba ruta rokenrole, le morethetho wa mantladima wo
wa kgale, e ka ba eng le bitSago selo se. Ke dihlong! Na C yela e
emela eng? E swanetSe go emela Kriste. Go leka go ikgotsofatsa
wenamong ka mohuta wola wa dilo mola e le tSa diabolo gomme
o tla senya soulo ya gago! Nnete. Mokriste wa kgonthe wa go
tswalwa gape a ka se dire tSona dilo tSa mohuta woo. Ke thereso.

72 Gomme kafao, diphiri tSe di fihla godimo kgauswi le moo
dinku tse di lego. Gomme ba bantsi ba lena bahumagadi ba
bannyane ntle mo bosegong bjo theetSang seo, se ba se bitSago
pitso ya phiri, le a tseba, ba na le mo—mo molodi, gomme o
nagana o setswerere. Mohumagadi yo monnyane, ga o lemoge

ke kotsi efe o lego ka go yona. Gomme di batamela kgauswi
ka kgonthe, gomme di SetSa tshepe go fihla di hwetSa sebaka.
Gomme seo ke sohle. . .

73 Mosemane yo a ka tswinyago ka mokgwa wola, gomme a letsa
molodi, le go goelela basetsana mo mokgotheng ga se a swanela
mosetsana wa go hlomphega go sepela le yena. Bjale, seo ke go
bolela kudu, eupsa bokaone ke botege fa, go feta go ahlolwa mo
Kahlolong. Ke ya go bolela thereSo, seo ke sohle ke se tsebago,
ke go bolela thereSo.

" Se kereke e se hlokago bosegong bjo ke go ya morago go
Ebangedi, morago go Ebangedi ya fesene ya kgale, morago go
tsebo ya go pholoSa, le go nyorwa mola. Ge o rata Modimo ka
pelo ya gago yohle, soulo, le monagano, o ka se be ntle kua ka
mafelong a mohuta wola. Go bose kudu go Mo tshepa le go Mo
dumela, Yena ke Karolo ya go kgotsofatsa, Yena ke Bophelo bja
gago.

5 Gomme diphiri tSe kgolo tSela tsa kgale, goba, dimpsa, ge di
bona tshepe, bjale, di na le mokgwa wa go e dria, di batamela
kgauswi ka mo di ka kgonago, gomme ka gona di a kitima,
gomme di tSea dipolai tSela gomme tSa di tsetsemetS$a molaleng
wa tshepe, thwi ka morago ga hlakanatsebe, morago tSa no
hwidinya boima bja tSona. Gomme dipolai tSela tSe kgolokgolo,
bjalo ka magare, ge boima bja phiri bo theoga, di no sega
kgokgokgo ya mothaka yo monnyane, o ragaraga go se nene
gomme o fedile, seo ke mafelelo a yona. Gomme metsotso e se
mekae, e dikaneditswe ke dimpsSa di no e rathaganya, di no e
rathaganya segoba ka segoba.

6 TheetSa, kgaetSedi le ngwanesu, ke be ke sa re lena baswa, go
gobatsSa maikutlo a lena ge ke bolela ka se le se bitSago maipshino
a lena, ga ke nyake go le gobatSa, ke a le rata. Eupsa, kgaetSedi
yo monnyane, wena yo o lego kgarebe ye nnyane gomme ga se
nke wa ke wa ba ntle ka go diphathi tse, nno e lesa e thome nako
ye nngwe, gomme dimpsa tSa hele di tla go dikanetSa, di tla topa
selo se sengwe le se sengwe sa maitshwaro se lego ka wena go
tloga go wena. O ka se be selo eupsa. . . Ga go kgathale o sokologa
bontsi gakaakang, le ka fao o lekago go loka, mmaraka wola o
tla go latela go ya lebitleng la gago. Dula kgole le bona, etSwa
go yona. Modimo o na le Selo se sengwe go wena go se nyorelwa,
yoo ke Yena, O tla fa kgotsofalo, dilo tSeo di tla be di hwile kudu,
ebile o ka se di kwe.

77 Bjale, dinako tSe dingwe mpsa e fosa mogolo wa tshepe, ka
gona o na le lefelo le lengwe go swara tshepe ye nnyane, gomme
leo ke ka dimpeng. Bjale, dimpeng ke karolo ya bogareng, goba
ya boitseparelo ya tshepe; maoto a morago a boima go feta a pele,
gomme ge letheka le lahletSwe ka gare, molala le bjalobjalo, go
e dira gore e tsepame. Ka gona ge mpsSa, goba, phiri e ka kgona
go e swara ka dimpeng, gomme ya thoma go e nganga, ka pela

e tla lahlela tshepe fase, gomme selo sa go swana se a direga,
e dikaneditswe ke dimpsSa mo metsotsong e se mekae, di no e
tswikaganya.

78 EupSa ge mpsa ye ya go etapele, yena yoo a lego moetapele wa
sehlopha, rarokenrole yola wa go tsebalega kudukudu, le tseba se
ke bolelago ka sona, ge a ka kgona feela go swara, bjale, ge a ka
tsoge a tlimarela. . . Ge tshepe yela e le setswerere ka kgonthe,
le go tseba mokgwa wa go tSwa fale, o tla thuhlula gannyane,
ka pela ka lehlakoreng le tee, gomme mmele wa gagwe wo
monnyane, wo boleta o tla lesa molomo wa mpsa yela go Sithola
segoba se, ge e le ka pela e bile e kgona go dira mathadinthako
ka pela.

7 Qo, keletSo ya ka ke go wena, kgaetSedi, ngwanesu: Ge a go
swere, dira mathadinthako ka pela, taboga go leba Legodimong
ka maatla ka fao o kgonago, tloga go yona, gogela ntle, o se
be le selo gape go dira le yona, tloga go yona, ka pela. Ge o
lokisetsa go bea sekerete sa gago sa mathomo ka molomong wa
gago bosegong bjo, goba go tSea seno sa mathomo, goba go ya go
phathi ya mathomo ya rokenrole, goba go botSa mama maaka a
mathomo, tloga go ona, ke diabolo.

80  Gomme ka gona, ge a thuhlula, madi a a fofa. Gomme ge
tshepe ye nnyane e le ka lebelo ka kgonthe go kitimeng, e lego
di lebelo go feta mpsa, e ka kitima bakeng sa bophelo bofe bjo e
nago le bjona go fihlela e tloga go sehlopha, godimo ga dithaba,
e taboga go kgabola mafelo, moo mpsa e swanetSego go sepela go
kgabola dithokgwa, e no taboga thwi ka godimo ga dithokgwa,
e kitima feela ka maatla ka fao e kgonago go kitima. Gomme ka
gona, ka morago ga ge e tlogile go tSwa go mpsa. . .

81 Mohlomongwe go na le ba bangwe ba ntheeleditSego
bosegong bjo bao ba dirilego seo, ba nno—ba nno tloga go sona.
O ya go dira eng? Bothata ke eng?

82 Le bona tshepe ye nnyane yela? Ke di SeditSe makga a mantsi,
di bea hlogo ya tSona ye nnyane godimo ka moyeng, di no
fegelwa, “Haa-aa, haa-aa, haa-aa!” Di no swanela go hwetsa
meetse, di no swanela go a hwet$a, di tSwa madi, di a hwa. Nako
le nako pelo ya tSona ge e rethetha, madi a kgorometsa thwi go
tSwa go tSona, segoba sela se kgetlotSwe lehlakoreng la tSona,
gomme ge di sa hwetSe meetse, di tla hwa gonabjale.

83 Gomme o ka kgona go eleletsa tlhokofalo le potego ya tshepe
yela, e tla kitimela ntlhoreng ya thaba, e tla lebelela, e fegelwa,
“Haa-aa, haa-aa!” O tla lebelela felotsoko gape, a no fegelwa
ka maatla ka fao a kgonago, o na le nko ya gagwe godimo, o—
o nkgelela meetse, o swanetse go hwetSa meetse goba o tla hwa.

8  Gomme ngwanesu, ge Angelus Temple ye, ge batho ba ba lego
mo boSegong bjo, ba ka nyorelwa Modimo ka mokgwa woo, go
tla ba le tsoSeletSo e phulega go kgabola fa mo metsotsong e se
mekae yeo e tla swielago naga.

8  “Bjalo ka tshepetona e fegelela nokana ya meetse, soulo ya
ka e nyoretSwe Wena, O Modimo.” Ge o fihla lefelong mo o
swanetSego go ba le Yena goba go hwa! O ka se kgone go ya pele
ntle le Yena, Yena ke Bophelo bja gago, o swanetSe go ba le Yena,
O...ono ba kgauswi le go fela, gomme o lebeletse, o leka.

8 Jesu o rile, “Ba lehlogonolo ke ba ba swerwego ke tlala le
go nyorelwa toko: gobane ba tla tlatSwa.” Ba tlatSwa ka eng? E
sego dithutotumelo, e sego dikerekemaina, e sego maithabiso a
lefase, eupsa ba tlatswa ka Moya wo Mokgethwa, e lego Karolo
ya rena ya go kgotsofatsa, ye e re fago Bophelo bjola bjo bo
kgotsofatsago.

87 Modimo wa Legodimo o ka moagong wo boSegong bjo.
Modimo yo a hlotSego Magodimo le lefase o mo bosegong bjo. Seo
ke se se Mo dirago Modimo go nna, O bile le lefelo la godimodimo
ka Legodimong, gomme o tSere lefelo la fasefase lefaseng; O tSwa
Legodimong la godimodimo, gomme o ile heleng ya tlasetlase; O
bile lena gore lena, ba ka mogau wa Gagwe, le ke le be Yena,
barwa le barwedi ba Modimo, gomme O ka moagong boSegong
bjo. BoSego ka morago ga bosego O a ikemela Yenamong.

88  Kereke e reretSwe go fihla lehung. Batho ba a tla, ka mehla,
go kereke, ba re, “Gabotse, re tla ya go...” Ba no ya gobane ke
mosomo, dinako tse dingwe. Dinako tSe dingwe ba a ya gobane
go ne badiredi ba ba itSego, banna ba bagolo ka nageng lehono
bao ka kgonthe ba kgonago go tliSa thero, ba ya go kwa yeo,
eupsSa se ka kgonthe re swanetSego go ya kerekeng e bile, e bile
go hwetSa Kriste, o no ya kerekeng go rapela go fihla o kgona go
raka molato ohle wa gago le dihlong, le go lahlela lefase lohle le
leutu la lona ka ntle ga pelo ya gago, gomme wa dumelela Kriste
go tla ka gare, Karolo ya Modimo ya go kgotsofatsa, gona o tla ba
le Bophelo bjo Bosafelego. Moya wa Gagwe o fa, Moya wa Gagwe
o nyaka go sepela ka kerekeng ye.

A re inamiSeng dihlogo tSa rena. [KgaetSedi o bolela ka
maleme, kgaetSedi yo mongwe o a hlatholla. Ga go selo go
theipi—Mor.]

8 . .Lengwalo le re, “Ge yo mongwe a bolela ka maleme,
gomme go na le mohlatholli. . .” Le a bona? Ge go se mohlatholli,
gona e no se be le selo; eupsa ge go na le mohlatholli, gona yoo ke
Modimo a bolelago, se—se Segalontsu go kereke. Re leboga bjang
bakeng sa Mmuso wa Modimo! Bjale, Morena Jesu o fa.

9  Ke nyaka kgaetSedi wa rena go ba komana bakeng sa okene
mo, bakeng sa feela mantsu a se makae: “Go na le Mothopo o
tladitSwe ka Madi, a ntShitSwe go tSwa ditShikeng tSa Imanuele.”
Ge a sa e fa khote, gomme lena ka nageng ya seyalemoya, ke
duma le ka kgona go ba mo ka go Angelus Temple ye, go kwa
go dudiSega gola, poifiso yela, Moya wa Modimo. Naganang ka
yona ka ntle kua.

91 Ka gona Beibele e rile, “Ge yo motee a etla ka gare a se a
rutega gomme yo mongwe a bolela ka maleme, gomme gwa se
be mohlatholli, o tla nagana gore le masimelakgano,” goba bjalo
bjalo. “Eupsa ge yo motee a profeta le go utolla sephiri sa pelo,
gona bohle ba bona ba tla wela fase, gomme ba re, ‘Ka thereSo
Modimo o na le lena.””

92 Modimo o ka moagong wa rena, Modimo o magareng ga
rena boSegong bjo, Modimo o ka tempeleng ye kgethwa ya
Gagwe, O leka go go SuSumetSa go tla go Yena. O se ke wa
kgotsofala ka go ba Mobaptist, Momethodist, goba Mopentecost,
goba eng kapa eng o ka bago yona. Seo—seo se lokile, ke. ..
tSona dikerekemaina di lokile. Le a bona? Ke hlompha ye nngwe
le ye nngwe ya tSona, kerekeleina ye nngwe le ye nngwe. Ke—
ke romela batho morago go kereke ya bona ya gae. Yeo...Ga
se kerekeleina ye ke ragago kgahlanong le yona, ke ka fao re
fihlilego selefase fa. Le a bona? Etla, eba Mokriste, morago eya
go kereke e ka ba efe ya kgetho ya gago. Seo ke selo. Ke go ba
Mokriste ke se re bolelago ka sona. Ge o rata kereke ya Baptist,
eya kerekeng ya Baptist, tswalwa gape ka kerekeng ya Baptist;
ge o le Mokatoliki, tswalwa gape, gomme eba ka kerekeng ya
Katoliki; Mopresbyterian, dira selo sa go swana; eupsa sa pele,
pele o eya morago, hwetsa Moya wo Mokgethwa, tswalwa gape,
gomme o tla ba sediriSwa, o tla thusa ba bangwe go tla, ge o no
e dumela.

[Kgaetsedi o bolela ka maleme. Ga go selo go theipi—Mor.]

93 . ..Lengwalo le a reresa, woo e tla ba Moya wo Mokgethwa
o bolela, feela go swana le ge wo o le fa.

9% Mohumagadi yo monnyane a dutsego fa a phumola sefahlego
sa gagwe thwi fale o ne bothata bja pelo. Ee. O a dumela Morena
o nyaka...o tla go fodisa bjale, kgaetSedi? O dutSe fale mo
mafelelong a mothalo, thwi tlase fa ka bothata bja pelo, o a
dumela gore Modimo o tla go fodiSa? Ge o ka kgona go e dumela
ka pelo ya gago yohle, Modimo o tla go direla yona.

9  Mohumagadi a dutSego morago fale a rapelela moratwa wa
gagwe, yoo a tShogilego ka kgonthe a dutSego thwi morago fale, o
a dumela gore Modimo a ka fodiSa moratwa yola? Beibele e rile,
“Ge o ka kgona go dumela, dilo tSohle di a kgonega.” A le a e
dumela?

96 Ditlhakahlakano, o dutSe go la nngele la kota yela fale, ge o
e dumela ka pelo ya gago yohle, Modimo o tla e fa go wena.

97 Modimo ke Modimo. A ga le dumele seo?

98  Thwi tlase fa o rwelego digalase, mohumagadi o dutsego
ka bothata ka hlogo ya gagwe, o a dumela gore Modimo o tla
go fodisa, kgaetsedi? Aowa, o dutSego thwi mo. O na le...
[Ga go selo godimo ga theipi—Mor.]. ..o rwele digalase, tSe
pududu ka pele, o lebeletse thwi fa. O a dumela Modimo
o tla go fodiSa, kgaetsedi? Ee, wena, yo a phagamisSitSego—

phagamisitSego seatla sa gago godimo kua, yoo ke wena. Aowa,
mohumagadi thwi morago kua. Ga—ga o na le yona bjale, e go
tlogetSe, e tlogile go wena. Amene.

99  “Ge o ka kgona go dumela, dilo tSohle di a kgonega go bona
bao ba dumelago.” Ale a e dumela? Beibele erile, “Gele ka kgona
go dumela.” Oo, O kgonthe kudu!

100 Modiredi yo a dutSego thwi tlase mo, a makala, a tshogile ka
kankere, ge o ka no ba le tumelo gomme wa dumela, o ka se be
le kankere yeo.

101 “Ge o ka kgona go dumela!” Ke gore, ge o ka kgona go e
dumela.

102 O dutSe moragorago mo, go na le modiredi yo mongwe o
dutSe kua, o na le mogatsagwe le ngwana. Ngwana o na le asma,
mogatSagwe o ya go dirwa karo. Yeo ke nnete. Yoo ke wena
o phagamisitSego seatla sa gago, o nepile. Bea seatla sa gago
godimo ga ngwana, ngwana le mme le tate, beanang diatla tsa
lena mmogo lena seng.

103 O Morena Modimo, Mohlodi wa Magodimo le lefase, a nke
go tsebje bosegong bjo gore O Modimo. Ke a rapela gore O tla
ba fodisa. E fe, Morena. Moya wa Gago $ole o itira Wonamong
go tsebja go rena. Efa phodiSo ye ya batho bohle. Bjale a nke ba
fodiswe nameng le go fodiswa semoyeng. Leineng la Jesu Kriste.
Amene.

[NgwanesSu o bolela ka maleme. Ga go selo go theipi—Mor.]
Go Na Le Mothopo O Tladitswe Ka Madi. Go lokile.

Go na le Mothopo o tladitswe ka Madi,

A ntshitSwe go tswa ditShikeng tSa Imanuele,

Gomme badiradibe ba phonkgetse ka tlase ga
lefula,

Ba lahlegelwa ke patso yohle ya molato wa
bona.

Ba lahlegelwa ke patso yohle ya molato wa
bona,

Ba lahlegelwa ke patso yohle ya molato wa
bona;

Gomme badiradibe ba phonkgetSe ka tlase ga
lefula lela,

Ba lahlegelwa ke yohle. . .

104 TnamiSang dihlogo tSa lena bjale, ka tthomphokgolo, ka setu.
E nagantshiSe. Mogwera modiradibe, ge o sa ne hlogo ya gago e
inamiSit§we, gomme wena ntle ka nageng ya seyalemoya, gape,
na o be o tlano ema gomme wa ema motsotso ka gare ga kemaemo
ye ya bophelo? A le a lemoga gore le ka no se be magareng ga ba
ba phelago mosong? Gomme ge o se na le Bophelo bjo Bosafelego
bjo, o lahlegile. Jesu o rile, “Ntle le ge motho a tswalwa gape, a
ka se kgone ebile go bona Mmus$o wa Modimo.”

105 Etla, mogwera modiradibe ntle ka nageng ya seyalemoya,
gomme o Mo amogele feela bjale bjalo ka Mopholosi wa gago
wa sebele, a o ka se e dire? Inamang thwi ka kamoreng moo le
lego, goba...Ga go dire phapano e ka ba efe ke mang a lego
tikologong ya lena, le se lewe ke hlong ka Yena; A ka se lewe
ke dihlong ka wena ka LetS$atsi leo. E no khunama thwi fase kae
kapa kae mo o lego.

106 Gomme, papa, wena le mme fao bao mohlomongwe ba sego
ba godisa bana ba lena ka tsela ye le swanetSego, mohlomongwe
ke ka lebaka leo ba lego ntle ka lefaseng bosegong bjo, gobaneng
0 sa no ya godimo moo mme a lego bjale, le go bea letsogo la gago
gomo dikologa, gomme wa re, “Morategi, ke thereSo, re bile bjalo
ka lehlaswa, re senya kgonthe ya rena ka bophelo bja bohlaswa.
Re ka se tsoge ra kgotsofala ka mokgwa wo, a re tle go Kriste
boSegong bjo.” Dira seo, a o ka se ke mogwera, ntle ka nageng ya
seyalemoya?

107 Gomme go lena mo ka go batheeletsi ba ba bonalago, ke
ba bakae ba lena ba ka rego, “Ngwanesu Branham, nkgopole
ka thapelong, ke nyaka go ikgafela nnamong go Modimo”?
PhagamiSa seatla sa gago, gohlegohle moagong mogohle. Nna,
nna!

108 A go na le modiradibe goba mokgelogi mo yo a kwelego
mororo wa phiri, mokgemo wa dipolai tSa gagwe, o tla rata go
tla thwi tlase fa le go ema fa, ge re neela thapelo? Go no bonala
bjalo ka selo se sennyane, eupsa ke selo se segolo. Ke tla rata gore
le tle tlase mo, ke tla rata go tla fase, go SiSinya seatla sa gago.
Lena bagwera badiradibe, etlang thwi tlase mo, a nke ke sepelele
tlase, ke rapele le wena fa, a o tla dira? Modimo a go Segofatse,
mohumagadi. Sepelelang thwi godimo fa, seo se lokile. Soulo e
tee e turwa mafase a dikete tSe lesome.

Ge re sa opela bjale, modiradibe yo mongwe le yo mongwe
etla.

Go na le Mothopo. ..

Etla fase. Etla fase, mohlomphegi. Modimo a go SegofatSe,
morwa. Modimo a go SegofatSe, mohlomphegi. Yeo ke tsela.

.. .ditShika tSa Imanuele,
Gomme badiradibe ba phonkgetse. . .

Yeo ke nnete, bahumagadi, etlang thwi pele. A le nyorilwe?
A le leka go hwetsa se sengwe go kgotsofatsa? Seo ke se sebotse.
Etla thwi pele fase. Seo ke se sebotse.

Ba lahlegelwa ke patso yohle ya molato wa
bona,
Ba lahlegelwa ke yohle. . .

109 Etla pele, mogwera modiradibe, thwi go t§wa maphagamong.
Etla thwi tlase go bapa mahlakore ka mokgwa wo, ke rata go
Sikinya seatla sa gago, ge o feta sefala se fa.

Gomme badiradibe ba phonkgetse ka tlase ga
lefula,

Ba lahlegelwa ke patso yohle ya molato wa
bona.

Lehodu le le hwago le thakgetsSe go. . .

110 Etla modiradibe le mokgelogi, a o ka se tle fase bjale
gomme wa khunama aletareng? Etlang thwi. . .Fao...Sehlopha
se segolo sa bona se khunamile go dikologa aletara mo ge e sa le
re dirile pitSo go lena ka nageng ya seyalemoya, banna, basadi,
baswa le batsofe.

.. .yo mobe bjalo ka yena,
Ke hlatswe go tloSa dibe tSohle tsa ka.

111 Bjale ge a sa dira khote ya koSa yela gape, ke a makala
bosSegong bjo. ..Ka kgonthe ke ikwela gore go swanetSe go ba
bontsi go feta bjo. Re thabela badiradibe ba bao ba khunamilego
fa mo aletareng. Ba lapile go leka go ikgotsofatSa bonabeng ka
feela se sengwe gape se sennyane sa kgale sa lefase, ba lapiSitSwe
ke yona, ba—ba nno tenega, bjalo ka tlhagiso ya lefase, eupsa
ba nno felela ka yona. Ba nyaka se sengwe sa kgonthe, ba ya go
se amogela. Yena Modimo yoo a tsebago pelo ya gago, o a tseba
gore yeo ke thereso. Modimo a go SegofatSe, mohumagadi. Yeo ke
nnete. Etla thwi pele tlase fale. A o ka se tle?

112 Bjale, go ka no ba maloko a kereke ka mo ba e lego ba
dikereke tSe dingwe mo ka Los Angeles, mafelo a mangwe, le
bile fa beke ye le beke ya go feta, gomme le SeditSe Moya wo
Mokgethwa o sepela, bjale, Seo ke sona Selo seo se mpotSago ka
pelong ya ka bjale, gore o hloka go tla tlase fa. A o ka se tle?
Modimo a go SegofatSe, mohumagadi. Modimo a go SegofatSe.
Yeo ke nnete. EtSwa thwi. Sepelela thwi ka ntle ga batheeletsi
gomme o tle tlase fa. Bjang. ..?

113 Ke letile, go swarelela feela nakwana ye nnyane boteletSana.
Gabotse, ke mang a ka phagamisetsago seatla sa bona godimo,
a re, “Ngwanesu Branham, ke a tseba ke phoSo, nthapedise go
ba le tlhohleletso go lekanela go tla”? Ga re dumele go go yeng
morago le go hwetsa batho bjale, ga ke dire seo. Ge Moya wo
Mokgethwa o sa kgone go go kgodiSa go lekanela gore o phoSo,
go tla tlase fa le go ba thwi. . .

114 Bjale, go ka reng ge feela bjale, le ka ikwela se sengwe se
sepela, tempele ye e tla ya go wela ka gare, goba tShiSinyego ya
lefase e rathile toropokgolo ye, goba pomo e rathile felotsoko,
e no fetoga lerole, o ya go be o ile? O tla dira eng? A lena
bohle le komana go sepela? Modimo a go SegofatSe, mohumagadi.
Modimo a go SegofatSe, mohlomphegi. Yeo ke nnete. Modimo a
go SegofatsSe. Ya, lapa ka moka le etla. Seo se lokile. Etla. Yeo
ke nnete. Modimo a go SegofatSe, mohumagadi. Etla thwi pele
tlase bjale aletareng. Theetsang, ke selo sa bogale kudukudu se
o kilego wa se dira, e bile go tla go Kriste. Ge o se na le nnete o

lokile le Modimo, o se ke wa leta botelele kudu. Go ya go ba le
tsogo le lengwe la matsatsi a, gomme Jesu o etla. Ke. . .

115 O re, “Ke kwele seo nako ye telele, Ngwane$Su Branham.”

116 KupSa ye e ka no ba nako ya mafelelo o kilego wa e kwa.
Elelwang, bjo e ka no ba bofelo bja nako bakeng sa gago
bosegong bjo, o ka no se tsoge wa ba le sebakabotse. Pele ga moso,
o ka no ba o gatelela mosamelo wa go hwa, gomme ditShika di
fola ka matsogong a gago. Etla. Yeo ke nnete. Yeo ke nnete. Etla
thwi ntle. Seo se lokile.

117 QO re, “Ngwanesu Branham, o tShoSa batho.”

118 Aowa, ga ke dire, ke le botSa thereSo. O swanetSe go kopana le
Modimo. E ba gore o ya go kopana le Yena mo goba go kopana le
Yena Kahlolong ka pefelong ya Gagwe. O kopana le Yena mo ge A
sa go phophothela; o kopana le Yena nako yeo, Yena ke Moahlodi
wa gago, bjale Yena ke MopholoSi wa gago. A o ka se tle ge re
opela temana ye nngwe gape?

119 Gomme lena bao, maloko a kereke, ga re le kgopele go tSoena
Angelus Temple, re tla rata go ba le lena fa, yeo ke thereso go
lekanela. Re na le batho ba go makatsa ba kereke mo, le badisa
ba bakaone, le—le go ya pele, moago wo mobotse, gomme e no
ba kereke ya go makatSa, re tla rata go ba le lena mo. EupSa ge
o sa nyake. . .Ge o nyaka go ya morago kerekeng ya geno mong,
ga re nyake o tlogele kereke ya geno, re no nyaka o tle le go ba le
nnete gore o lokile le Modimo. Le a bona? Seo ke—seo ke selo se
re lekago go se dira, ke wena go loka.

120 Trie atla, gomme bjale ke yona, moo re ka se bapalego kereke
gape, ke Modimo a Soma ka Kerekeng, re swanetse go ba le lona.
Ge soulo ya gago e nyoretSwe selo se sengwe, gomme o be o leka
go e kgotsofatsa ka thutotumelo, leka go e kgotsofatsa ka se
sengwe gape, tlogela seo boSegong bjo gomme o tle fase mo, a
o ka se ke? Etlang tlase bjale ge re opela gape. Go lokile, bohle
mmogo:

.. .ka ya go hlomphega, pina ye bosebose,
Ke tla opela ya Gago. . .

121 A o ka se tle bjale? Etla thwi pele bjale, ke a go laletSa.
Elelwang, nako ye e latelago ge le ekwa segalontsu sa ka go ka
no ba Kahlolong. Elelwang, ke le file Jesu. Ge le makala ka fao
dilo tse di dirwago, tlhathollo ya Moya, ka fao O hlathago moya,
etlang pele, etla ka go Modimo bjale, tlatSa pelo ya gago ka Wona.

122 Ke ba bakae ka fa—ke ba bakae ka fa ba nyakago go dira
boikgafo go Modimo? Phagamisa seatla sa gago, e re, “Ke tla
no rata go tla godimo kgauswana gannyane go Modimo.” Bjale
theogang, etlang thwi fase, lena bohle bao le nyakago go ikgafa
gape, go ikwela Moya wa Modimo ka bophelong bja gago, bontsi,
bogolwane. Mohlomongwe o nyaka Moya wo Mokgethwa, o SetSe
o tlile le go ipolela tumelo ya gago, eupSa o nyaka go amogela

Moya wo Mokgethwa, o nyaka go ikgafelagape wenamong. Re
nyaka tsoSeletSo go tSwelapele. Etlang thwi pele go theoga bjale,
ale tla dira? Etlang thwi tlase ka pele fa. Seo se kaone. Oo, seo se
kaone. Go t§wa mogohle, baswa le batSofe go swana, ba sepelela
thwi tlase.

123 Nageng ya seyalemoya, bjale, o swanetsSe go ba fa go lebelela
se: Feela batho ba etla go theoga mokgoba wo mongwe le wo
mongwe, ba SeditSe tlhokofalo, ba bangwe ba a lla. Oo, se ke se
ke se ratago: go bona batho ba etla go rapela Morena wa ka,
go bona batho, banna le basadi ba ba nyoretswego toko. “Ba
lehlogonolo ke lena, ge le swerwe ke tlala le go nyorelwa toko,
gobane le tla tlatSwa.” Go na le Mothopo wola o tladitS§wego ka
Madi thwi bjale.

124 Ge 0 no se be moo o swanetsego go ba, wena Mopentecostal,
Mobaptist, Mopresbyterian, Momethodist, e ka ba eng o lego, etla
thwi bjale, a o ka se ke? Yeo ke nnete. Etla le ka moka ga bona, o
ka se be o nnosi. Go no pakelana gohle godimo le fase mo bjale, go
dikologa, dialetara di tletSe, gomme ditulo go dikologa di tletse,
gomme ba sa tla fase. E nnong go tSwelapele le etla, tSwelapeleng
le etla thwi pele go theoga.

125 O se dumelele dimpsa tsa hele go gamola bophelo bja gago
bjo bohlokwa. Ge o ka thuhlula kgole go lekanela go tloga go
yena, o tla go swara gape, o se mo dumelele go dira seo, tSona
dipolai tSa kgale tSa mpholo ka go wena, hwetSa Meetse, hwetSa
Meetse, Meetse a Bophelo! Jesu ke Meetse ale a Bophelo. Etla
thwi pele go theoga. Yeo ke yona.

126 Bjale, a nke baSomi bohle ba sebele ba kgobokane thwi go
dikologa batho ba. Yo mongwe le yo mongwe ka mo yo e lego
moSomi wa sebele, kgobokanang thwi go dikologa batho ba
bjale, re ya go ba le thapelo. Seo ke se sebotse. Seo ke se sekaone.
Etla pele thwi.

127 Bjale, mogwera wa ka, ke nyaka go go botSa se sengwe,
wena mo ka go batheeletSi ba ba bonalago le wena ka nageng ya
seyalemoya: Ye ke ye nngwe ya dinako tse kgolokgolo tSa bophelo
bja ka. Ka moka ga lena le ka dula nakwana, ge le rata.

128 Ge ke be ke sa no ba moreri yo moswa, go be go le mo—mo
mothepana o mpotsisitSe ge eba—ge eba ke tla ya tansing le yena,
o be a le kga—kga kgaetSedi wa moreri. Ke mmoditse, “Aowa!”

O rile, “Ga o nwe, ga o kgoge, ga o ye ditansing, ke kae o na
lego boipshino e ka ba bofe?”

129 Ke be ke swere kopano ya tente, boSego bjo bo latelago go be
go le pitSo ya aletara e ka ba ka mokgwa wo, batho ba kgobokana
go tikologong, ke mmiditSe ka seatla. O tlile godimo moo ke bego
ke le. Ke rile, “Kgaetsedi, bjo ke boipshino kudu go nna go feta
dilo tsohle tSa lefase, ke go bona badiradibe ba etla, ba khuna,
ba inama, ba gafela bophelo bja bona go Modimo.” Boikgafo bja
go teba, seo ke se ke ratago go se bona. Go neela maphelo a lena.

130 Bjale, yo mongwe le yo mongwe wa lena mo aletareng, ke
lena, le ntle ka nageng ya seyalemoya, inama bjale bakeng sa
thapelo, le lena. Go ka no se be le moSomi wa sebele ntle kua ka
nageng ya seyalemoya, eups$a go na le Moya wo Mokgethwa fao,
Yena ke Yena go le Supetsa.

131 Bjale, yo mongwe le yo mongwe, rapela ka tsela ya gago
mong, ipolele phoso ya gago, gomme kgopela Modimo go ba
le kgaogelo go wena, gomme ka kgonthe O tla e dira. Bjale,
ka dihlogo t$a lena di inamiSitS§we, mogohle, ke ya go kgopela
Ngwanesu Duffield go sepelela godimo fa le go le kgopelela
thapelo ka nageng ya seyalemoya, le bakeng sa lena mo
aletareng. Modimo a le SegofatSe bjale. Ge bohle le inamisa hlogo
ya lena, gomme a re rapeleleng batho ba bao ba lego aletareng,
ge re sa ne dihlogo tSa rena di inamiSitSwe, mogohle. Bjale,
ebang komana ka nageng ya seyalemoya go amogela Kriste ge
ngwanesu a re hlahla ka thapelo. %

Tsebiso ka tokelo-kgatiSo

Ditokelo ka moka di bolokilwe. Puku ye e ka ngwalollwa godimo ga
sengwalolli sa ka gae go SomiSwa ke mong goba go fiwa ntle, mahala
ntle le tefo, bjalo ka sediriSwa go gasa Ebangedi ya Jesu Kriste. Puku ye
e ka se kgone go rekiSwa, go tSweletSwa gape ka bopepetla, go romelwa
go website, go bolokwa go sediri§wa sa go buSetSa, go hlathollelwa
malemeng a mangwe, goba go SomiSetSwa go kgopela ditshelete ntle le
tumelelo ya go ngwalwa ya Voice Of God Recordings®.

Tshedimoso ye e TseneletSeng goba materiale yo mongwe o leng gona,
ka kgopelo ikopanye le:

Voice Or Gob RECORDINGS
P.O. Box 950, JEFFERSONVILLE, INDIANA 47131 U.S.A.

www.branham.org



